
						Vikikaynak, özgür kütüphane

					

					


					
					
					Bu sayfa istinsah edilmiş
gördüm kara deve eñsemden karvar gördüm kargu gibi kara saçum uzanur gördüm bilegümden on barmagum kanda gördüm nece bu düşi gördüm ayrık uyıyamadum dedi aklumı deremedüm benüm bu düşimi yorgıl dedi kardaşına kara göne eydür 

kardaş kara bulut dedügüñ senüñ devletüñdür karıla yagmur dedügüñ senüñ leşkerindür saç kaygudur kan kadadur kalanını yora bilmem allah hayra yorsun dedi böyle deyicek kazan eydür 

avumı bozma benüm kardaş leşkerimi dagıtma kardaş ben bugün koñur ata kakarın üç günlik yolı bir günde alur öyle olmadın ben yurdumuñ üstine varuruın eger sag esendür ahşam olmadın gece gelürin deyüp koñur atını bindi mahmuz edüp yola girdi geli geli kazan yurdına geldi gördikim uçarda kuzgun kalmış tazı toluşup yurtda kalmış kazan beg burada yurdıla haberleşmiş görelüm ne demiş kazan eydür 

kavum kabla benüm koma yurdum kulanıla sıgın geyige koñşı yurdum alaca atlu kafirden sapa yurdum sen kafir nereden darımış gözel yurdum agban evüm dikilende yurdum kalmış karıcık anam oturanda yeri kalmış oglum uruz ok atanda puta kalmış kara matbah yerinde ocak kalmış bu halleri gördükde kazanuñ kara kuyma gözleri kan yaş toldı

